Nafarroako Parlamentuko Mahaiak, 2018ko apirilaren 16an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Alberto Catalán Higueras jaunak aurkeztutako galdera, Tuterako AP 68ko lotunetik Valle del Ebro BHIko biribilgunera bitarte 121 C errepideko zoruak duen egoera tamalgarriari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2018ko apirilaren 16an
Lehendakaria: Ainhoa Aznárez Igarza
GALDERAREN TESTUA
Nafarroako Gorteetako kide den eta Unión del Pueblo Navarro (UPN) talde parlamentarioari atxikita dagoen Alberto Catalán Higueras jaunak, Legebiltzarreko Erregelamenduan ezarritakoaren babesean, honako galdera hauek aurkezten ditu, Garapen Ekonomikorako Departamentuak idatziz erantzun ditzan: 
Tuterako AP 68ko autobidearen lotunetik Valle del Ebro BHIko biribilgunera bitarte, 121 C errepide nazionaleko zorua egoera tamalgarrian dago, eta horrek arriskutsuagoa bihurtzen du; horren arrazoien artean dago kamioien joan-etorria areagotu egin dela, N-232 errepidearen Errioxako tartean ibilgailu astunak ibiltzea debekatu izanaren ondorioz.  
Premiaz esku hartu beharra hainbestekoa da non, ezer ez eginez gero, nahi gabeko edozein gorabehera gerta baitaiteke. Argi geratu da zuloak unean uneko adabakiak jarrita estaltzeak ez duela arazoa konpontzen, eta gaizki dagoen zorua kendu eta berria jarri beharra dagoela. 
- Noiz konponduko da Tuterako AP 68ko lotunetik Valle del Ebro BHIko biribilgunera bitarte 121 C errepideko zoruak duen egoera tamalgarria? 
- Zergatik jarri dira afixak, informatzeko zorua gaizki dagoela, eta ez da ezer egin? 
- Zergatik ez da lehenago esku hartu? 
Nafarroako Gobernuak bazekien 121 C errepide nazionalaren bide-zati horretan kamioien joan-etorriak areagotuko zirela N-232 errepidearen Errioxako tartean kamioiak ibiltzea debekatu izanaren ondorioz.  
- Zergatik ez zen aurreikusi errepide horretako zorua egokitu beharko zela? 
- Departamentuak zer jarduketa eta zer epetan eginen ditu 121 C errepide nazionalaren bide-zati horretan? 

